Күн тәртібіндегі мәселелер
2021 жылғы 27 мамыр                                                              Нұр-Сұлтан қ.
Қазақстан халқы Ассамблеясына сайланған депутаттардың және Қазақстан халқы Ассамблеясы Хатшылығының қатысуымен өткен «дөңгелек үстелде» алдағы жұмыста өзара іс-қимылдар мен атқаратын міндеттер  талқыланды.
Отырыста Қазақстанның Тұңғыш Президенті Н.Ә.Назарбаев қоғамдағы келісімді қамтамасыз ету бойынша міндеттер мен функциялар жүктеп, мемлекеттің институты ретінде құрған Қазақстан халқы Ассамблеясының  маңызды міндеті атап өтілді. 
XXI ғасырдың жаңа талаптары – әлемдік экономика дағдарысы, геосаяси қақтығыстың, этнодіни фактордың қазіргі заманғы халықаралық шиеленісуінің артуы, көші-қон және босқындар толқындарының күшеюі – Қазақстан халқының бірлігін, тұтастығын, патриоттығын одан әрі нығайту және экономиканы дамыту үшін тұрақтылықты қажет етеді. 

Осыған орай азаматтық қағидаты негізінде қоғамдық келісім мен жалпыұлттық бірлікті қамтамасыз етудегі Ассамблеяның рөлін, жан-жақты жаңғыртуды жүзеге асыру арқылы «Қазақстан–2050» Стратегиясының міндеттерін шешуге бағыттауды күшейту, сондай-ақ оның Қазақстан қоғамының  рухани жаңғыруында белсенді қатысуы қажет. 
Жиналысқа қатысушылар алдында Мәжіліс депутаты А.Платонов сөз сөйлеп, ақпараттық-талдау саласындағы тәжірибесімен бөлісті. Ақпараттық ағындардың қиылысуы тұсында тарихи фактілерді бұрмалау ұмтылыстары болып тұрады, адамдардың, әсіресе балалардың санасын басқарудың, манипуляциялаудың саналуан технологиялары қолданылады. Олар теріс әсер етіп, түрлі психологиялық салдарға, ертеңгі күнге деген сенімсіздігіне әкеп соғады. Ассамблея идеологиялық арандатушылықтың, идеологиялық даудамайлардың алдыңғы сапында болғандықтан, әрбір қазақстандық этнос кез келген сұраққа жауап бере алуы және кез келген ксенофобия қадамдарына төтеп бере алуы қажет екенін атап өтті.
Әріптесін қолдай келе, Қазақстан халқы Ассамблеясының Мәжілістегі депутаттық тобының жетекшісі, депутат С.Абдрахманов бір мемлекеттегі этностар мәселелерімен өзге мемлекет айналысуына жол берілмеуі тиіс, бұл халықаралық қарым-қатынастардың басты принципіне – ішкі істерге қол сұғуға жол бермеу принципіне қайшы әрекет, деді.  Пандемия және дағдарыс жағдайында өмірдің түрлі салаларында этносаралық және конфессияаралық қатынастарда жаңа қиындықтар пайда болады. Осы және өзге де әлемдегі үдерістерді ескеру керек, деп атап өтті. 
Ассамблея Хатшылығы меңгерушісінің орынбасары Л.Прокопенко, Мәжіліс депутаттары А.Хамедов, Ш.Осин атқарылып жатқан жұмыстар жайында әңгімелеп, өзара ынтымақтастық ісінде өз тілектерін білдірді. 
Отырысқа қатысушылар қоғамдағы этносаралық және конфессияаралық қарым-қатынастар мәселелерін реттеудің негізі бола алатын және ықпал ететін жалпы стратегиялық ұстаным қажет екеніне бірауыздан келісті. Бұл айналадағы жағдайды түсіну, өкінішке орай, болған оқиғаларды талдау және алдын алу шараларына бағдарлануы үшін керек. Ақпараттық және ақпараттық-түсіндіру жұмысы Ассамблея қызметінің ажырамас бөлігі болуы тиіс, делінді. 
Президент Қ.К.Тоқаев этносаралық қатынастар саясаты саласында қойған міндеттерді іске асыру үшін Ақпарат және қоғамдық даму министрлігі жанынан 2020 жылғы мамыр айында Қолданбалы этносаяси зерттеулер институты құрылып, жүйелі, мақсатты жұмыс жасап жатқанын айту қажет. Мамандардың пікірінше, бұл институт этникалық төзімділік, бейбітшілік және келісімнің қазақстандық моделін сақтаудың басты құралдарының бірі болуы тиіс.  

Отырысты қорытындылай келе, Қазақстан халқы Ассамблеясы Төрағасының орынбасары-Ассамблея Хатшылығының меңгерушісі М.Әзілханов Мәжіліс депутаттарының және Қазақстан халқы Ассамблеясының түрлі қызмет бағыттары бойынша мейлінше белсенді байланыс жасасудың қажеттігі мен өзектілігін атап өтті. Бұл аналар, қоғамдық келісім кеңестері, кәсіпкерлік қауымдастықтары, волонтерлік, жастар саясаты, аккредиттеу, медиация мәселелері және т.б. Ассамблеяның ХХІХ сессиясының нәтижелері және Елбасы Н.А.Назарбаевтың, Мемлекет басшысы Қ.К.Тоқаевтың тапсырмалары бойынша Қазақстан халқы Ассамблеясының даму тұжырымдамасын іске асырудың 2022-2025 жылдарға арналған іс-қимылдар жоспары және жаңғыртудың, әлеуметтік саясаттың, «Рухани жаңғыру» бағдарламасының басымдықтары ескеріле отырып, Қазақстан халқы Ассамблеясының даму тұжырымдамасы бойынша ұсыныстар әзірленді.  

